
				এই পাতাটির মুদ্রণ সংশোধন করা প্রয়োজন। 
요e ভারতবর্ষ ।
পাশ্চাত্য-পণ্ডিতগণ এইরূপ বিক্ষয়-বিমুগ্ধ। মহাভারত-সম্বন্ধে অধ্যাপক হীরেণ বলিয়াছেন,— ‘মহাকাব্য মধ্যে ইহা এক শ্রেষ্ঠ রত্ন ।’ * ফরাসী-দেশীয় পণ্ডিত সিলভিয়ান লেভির মত,‘মহাভারত যেমন বৃহত্তম, তেমনই ইহা মহাকাব্য মধ্যে অত্যুৎকৃষ্ট ' । অধিক মতের আলোচনা বাহুল্য মাত্র । রামায়ণ-মহাভারত মহাকাব্য যিনিই পাঠ করিয়া দেখিবেন, তিনিই উহাদের শ্রেষ্ঠত্ব স্বীকার করিবেন । পুরাণ-পরম্পর-সম্বন্ধেও সেই কথা । সংস্কৃতসাহিত্যের সেই অনন্ত ভাণ্ডারে যে কত রত্নরাজি বিরাজ করিতেছে, কে তাহ৷ ইয়ত্ত করিবে ? এ সকল বিষয় পূৰ্ব্বেই আমরা কিছু কিছু আলোচনা করিয়াছি। সুতরাং এ প্রসঙ্গে অধিক আলোচনা নিম্প্রয়োজন মনে করি । দুর-অতীতের শাস্ত্রগ্রন্থ মধ্যে যে সকল সাহিত্যসম্পৎ নিহিত রহিয়াছে, তত্তদ্বিষয়ের আলোচনায় বিরত থাকিয়া তত্ত্ব লনায় আধুনিক— অথচ এখনকার হিসাবে অন্যান্য জাতির তুলনায় যাহা প্রাচীন—সেই সাহিত্যের কথঞ্চিৎ পরিচয়-প্রদানে এখানে প্রয়াস পাইতেছি । সেই সাহিত্যকে মোটামুটী আমরা সংস্কৃতসাহিত্যের দ্বিতীয় স্তর বলিয়া নির্দেশ করিতে পারি। প্রথম স্তরে শাস্ত্রগ্রন্থসমূহের স্থাননির্দেশে তৎসমুদায়ের সঙ্ক্ষিপ্ত আলোচনা পূৰ্ব্বেই করা হইয়াছে। এতৎপ্রসঙ্গে এক্ষণে দ্বিতীয় স্তরের অন্যান্য কাব্য-মহাকাব্যাদির আলোচনায় প্রবৃত্ত হইলাম ।
শাস্ত্রগ্রন্থ ভিন্ন, সংস্কৃত-সাহিত্যের অসংখ্য কাব্য-মহাকাব্যের মধ্যে ছয়খানি মহাকাব্যের প্রকৃষ্ট স্থান নির্দেশ করা হয় । সেই ছয়খানি মহাকাব্যের নাম,—(১) রঘুবংশ, (২) কুমারসম্ভব, (৩) ভট্টিকাবা, (৪) কিরাতার্জনীয়, (৫) শিশুপালবধ, (৬) নৈষধ । এই ছয় মহাকাব্যের অন্তর্গত রঘুবংশ ও কুমারসম্ভব—মহাকবি কালিদাস বিরচিত। ভট্টিকাব্য—ভত্ত্ব হরি প্রণয়ন করেন। ভারবী—কিরাতজুনায়ের রচয়িত। মাঘ শিশুপালবধ’ এবং শ্ৰীহৰ্ষ নৈষধ কাব্য রচনা করিয়া গিয়াছেন বলিয়ন প্রসিদ্ধি আছে । এই ছয় মহাকাব্য কোন কোন সময় রচিত হইয়াছিল, তদ্বিষয়ে এবং ইহার কোনও কোনও কাব্যের রচয়িতা-সম্বন্ধেও, নানা মতান্তর আছে। খৃষ্টপূর্ব প্রথম শতাব্দী হইতে খৃষ্টীয় দশম শতাব্দীর মধ্যে এই বটু-মহাকাব্য রচিত হয় ; সাধারণতঃ এই মত প্রচারিত আছে। কিন্তু ঐ কাব্য-ষটকের অন্তর্গত কোন কাব্য কোন সময় বিরচিত হইয়াছিল, তদ্বিষয়ে বহু বিতর্ক বহু দিন হইতে চলিয়া আসিয়াছে। কেহ বলেন,—উহার কোনও কোনও কাব্য খৃষ্ট-পূৰ্ব্ব প্রথম শতাব্দীর রচনা, কেহ আবার সেই সেই কাব্যকে খৃষ্টীয় ষষ্ঠ শতাব্দীর রচনা বলিয়া প্রতিপন্ন করার প্রয়াস পান। এক মহাকবি কালিদাস-সম্বন্ধেই এইরূপ বিভিন্ন মত প্রচলিত আছে। অপর কাব্যচতুষ্টয়ের রচনা—তাহার পরবৰ্ত্তি-কালের রচনা বলিয়। কথিত হয়। যাহাই হউক, যে মতের উপরই আস্থা স্থাপন করা যাউক, প্রোক্ত ছয় কাব্যের কোনও কাবাই খৃষ্টীয় দশম শতাব্দীর পরে রচিত হওয়ার কথা কেহই বলেন নাই। কালিদাস
সংস্কৃত-সাহিত্যের
शम्ने भहांकांव


	Hereen's Historica? Researches.
	“The Mahabharat is not only the largest, but also the grandest of all epics, &c.,” –Prof. Sylvian Levi.

				 এই পাতা শেষ সম্পাদিত হয়েছে ০৬:২৭টার সময়, ১০ জুলাই ২০১৮ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

